
Farriimo muhiim ah
Waxaad aragtaa daryeel bixiye haddii adiga ama xubin ka tirsan qoysku uu la jiranaa qandho iyo shuban. Xaqiiji in aad sidaasi sameyso haddii calaamadaha jiradu ay ku bilaabmaan maalmo gudahood ka dib marka la qaato/cuno confirmed or possible source.
Infekshanada Salmonella waxay sida caadiga ah ku joogsadaan shan ilaa toddoba maalmood. Hadana, afartii kiisas ee la xaqiijiyay hal ayaa u baahan in isbitaalka la is dhigo. 
Jirada darani waxay ku badan tahay dadka waayeelka ah iyo kuwa dadka habka difaaca jirkoodu liito. 
Waa muhiin in laga hortaggo faafidda cudurka. Haddii adiga ama ilmahaagu aad jirataan, waxaa wanaagsan in aad guriga joogtaan oo aan la aadin dugsiga, shaqada ama xannaanada carruurta ilaa astaamuhu ay ka dhammaanayaan. 
Dadka qaba shubanku waa in aysan aadin dugsiga ama xannaanada carruurta, aysan cunto gacanta kaga shaqeyn ama daryeelin bukaan. 
Ka hortagga infekshanada Salmonella:
Si fiican u kari digaaga, hilibka duqada ah iyo ukunta. Ha cunin ama ha cabin cuntooyinka ka kooban ukunta cayriin ama caanaha aan sida fiican loo karkarin (unpasteurized). 
Haddii aad hesho hilib, digaag ama ukun aan si fiican loo karkarin marka la joogo maqaayada, dib ugu celi jikada si aad loogu kariyo. 
Saabuun iyo biyo ku dhaq gacmaha, meelaha dushooda iyo maacuunta isla marka aad taabato hilib ama digaag cayriin.  
Si dheeraad ah uga taxadar cuntada loo diyaariyo dhallaanka, dadka waayeelka ah iyo dadka difaaca jirkoodu uu liito.
Gacmaha ku dhaq saabuun ka dib marka aad taabato xamaarada ‘reptiles’, shimbiro ama digaaga yaryar. Sidoo kale, sidaasi samee marka aad taabato saxarada (xaarka) xayawaanka. 
Dhallaanka iyo dadka difaaca jirkoodu uu liito waa in ay iska ilaaliyaan taabashada tooska ah ama tooska ahayn ee xamaarada ‘reptiles’ (qubada/diin ceelaadka ‘turtles’, iguanas, iyo mulacyada kale ‘lizards’, masaska, iwm.). 

